
ACTA DA SESIÓN EXTRAORDINARIA DE CONSTITUCIÓN DA CORPORACIÓN CELEBRADA
POLO PLENO DESTE CONCELLO O  15 DE XUÑO DE 2019.

                                                                                                                                                   NÚM. 2019/8

   

SRES/RAS ASISTENTES 

MESA DE IDADE
D. Antonio Pensado Plágaro (concelleiro de mais

idade, actuando de Presidente da mesma)
D. Abrahan Gerpe muñiz (concelleiro de menor

idade)

  CONCELLEIROS
D. Juan Carlos García Pose

Dª Silvia Pose Castro
D. Enrique Tasende Lavandeira

D. José castro Agrelo
Dª. Clarisa Couto Castro

D. Amancio Lavandeira Suárez 
Dª. Laura Tasende Cancela 

D. Manuel Andrés Díaz Abeledo 
Dª Élida Veciño Velo

D. José Antonio Andrade Figueiras
D. José Manuel Pérez Abelenda

   SECRETARIA 
Dª.  Mª del Carmen Seoane Bouzas

No salón de Plenos da Casa Consistorial de Coristanco,

sendo as 13:00 horas do día 15 de xuño de 2019, baixo a

constitución  dunha  mesa  de  idade  e  asistida  pola

secretaria/o da Corporación, Dª. Mª del Carmen Seoane

Bouzas, que da fe do acto, reúnense os Srs. Concelleiros

relacionados,  membros  todos do Pleno,  co obxecto de

realizar  nunha  primeira  convocatoria  a  sesión

extraordinaria  de  constitución  da  Corporación  prevista

para o día de hoxe, e de acordo coa seguinte orde do día.

ORDE DO DÍA

1. CONSTITUCIÓN DA CORPORACIÓN.

A secretaria da Corporación abre a sesión saudando aos presentes e indicando o resultado electoral  con
concelleiros electos acadado trala celebración das eleccións municipais celebradas o 26 de maio de 2019,
conforme a acta de proclamación de electos remitida pola Xunta electoral de zona:

1. Partido Popular (PP) 1.383 votos e 5 concelleiros.

2. Terra Galega (TEGA) 821 votos e 3 concelleiros.

3. Agrupación Local Veciños de Coristanco (alvc) 553 votos e 2 concelleiros.

4. Bloque Nacionalista Galego (BNG) 373 votos e 1 concelleiro.

Documento electrónico asinado dixitalmente cuxa integridade garántese mediante cotexo na Sede Electrónica deste Organismo co Código de 

5. Partido dos Socialistas de Galicia-PSOE (PSdeG-PSOE) 264 votos e 1 concelleiro.

6. Contigo Somos Democracia (CONTIGO) 245 votos  e 1 concelleiro.

A continuación  a  secretaria  explica  o  procedemento  conforme  á  lexislación  que  se  vai  a  seguir  para  a
constitución da Corporación, que implica a realización das seguintes operacións:

1) Constitución da mesa de idade formada polos concelleiros de maior e menor idade.

2) Xuramento ou promesa do cargo de concelleiro.

3) Comprobación das credenciais dos concelleiros electos pola mesa de idade.

4) Declaración de constitución da Corporación no caso de que asistan a maioría absoluta dos electos.

5) Elección de alcalde.

6) Xuramento ou promesa do Alcalde electo.

Procédese a constituír a Mesa de idade e a chamar ao concelleiro de maior idade, que actuará de presidente,
Antonio Pensado Plágaro  (alvc),  para que acate a Constitución e unha vez realizado esto sentándose na
presidencia do Salón de Plenos. 

Despois chámase ao de menor idade, Abrahan Gerpe Muñiz  (CONTIGO), que procede ao acatamento da
Constitución e que se senta ao lado do anterior. 

A continuación,  pola  secretaria  fáiselle  entrega  ao  presidente  da  Mesa  das  credenciais  dos  concelleiros
electos para que comproben as mesmas e pola secretaria se procede ao chamamento do resto de concelleiros
para que procedan ao acatamento conforme á lexislación da Constitución, baixo a fórmula de xuramento ou
promesa, pola seguinte orde:

PP:
1.- D. JUAN CARLOS GARCÍA POSE.
2.- DA. SILVIA POSE CASTRO.
3.- D. ENRIQUE TASENDE LAVANDEIRA.
4.- D  JOSÉ CASTRO AGRELO.
5.- DA. CLARISA COUTO CASTRO.

Terra Galega :

6.- D. AMANCIO LAVANDEIRA SUÁREZ.
7.- DA. LAURA TASENDE CANCELA.
8.- D. ANDRÉS MANUEL DÍAZ ABELEDO.

Agrupación Local Veciños de Coristanco:

9.- DA. ÉLIDA VECIÑO VELO.

Documento electrónico asinado dixitalmente cuxa integridade garántese mediante cotexo na Sede Electrónica deste Organismo co Código de 
Verificación Dixital (CVD) especificado á marxe.

BNG:

10.- D. JOSÉ ANTONIO ANDRADE FIGUEIRAS

Partido dos Socialistas de Galicia:

11.- D. JOSÉ MANUEL PÉREZ ABELENDA.

Trala comprobación das credencias pola Mesa de Idade se declara constituída a nova Corporación.

2. ELECCIÓN DE ALCALDE OU ALCALDESA.

A secretaria explica os pasos a seguir para a elección de alcalde, de conformidade co previsto no artigo 196
da Lei Orgánica de Réxime Electoral Xeral, de 19 de xuño que establece que:

1. Poden ser candidatos todos os Concelleiros que encabecen as súas correspondentes listas.

2. Se algún deles obtén a maioría absoluta dos votos dos Concelleiros é proclamado electo.

3. Se ningún deles obtén dita maioría é proclamado Alcalde o Concelleiro que encabece a lista que obtivera
maior número de votos populares no correspondente Municipio. 

Continúa sinalando que o sistema de votación será o ordinario, é dicir, a man alzada. Se algún concelleiro
desexa que a votación sexa segreda ou nominal deberá manifestalo nese momento e debe acadarse a maioría
absoluta no primeiro caso e simple no segundo. Preguntados os concelleiros ninguén manifesta o de desexo
de que se proceda con outro tipo de votación distinto ao ordinario.

A secretaria aclara que o procedemento será de votación única, é dicir, cada concelleiro só poderá votar unha
soa vez e se preguntará por votos a favor do concelleiro que se postule a alcalde na orde do grupo mais
votado  a  menos  votado  e  finalmente  polas  abstencións  ou  disentimentos.  A continuación  pregunta  aos
distintos cabezas de lista se se presentan a alcalde, resultando que unicamente o cabeza de lista do PP, Juan
Carlos García Pose, se presenta.

Preguntándose polos votos a favor de  Juan Carlos García Pose obtense o seguinte resultado:

- Votos a favor: 5 (PP).
- Abstencións: 8 (TeGa, ALVC, BNG, PSOE e CONTIGO).
- Votos en contra: ningún.

Ao non obterse a maioría absoluta dos votos dos concelleiros integrantes da corporación, queda proclamado
alcalde Juan Carlos García Pose, por encabezar a lista que obtivo maior número de votos.

A continuación o alcalde ocupa a presidencia,  previa entrega do bastón de mando por Antonio Pensado
Plágaro e procede novamente a acatar como Alcalde a Constitución.

Toma a palabra Juan Carlos García Pose para agradecer a presencia de todos os que os acompañan nese día
no Salón de Plenos, a todos os grupos políticos a súa participación no proceso electoral, nomeadamente ás 23
persoas que participaron na candidatura do PP, polo seu traballo, pola súa forma de entender a política. Di
que  tamén quere  agradecer  ás  familias  de  todos  os  que  participaron,  dun xeito  ou  doutro,  en  todas  as
candidaturas porque adicarse á política é un compromiso que require moito tempo e normalmente ese tempo
sempre se lle quita á familia, por tanto quere  ter un recordo a todas as familias de todos os que participan na
política. Quere recordar a todas as persoas que votaron ao PP e expresar o seu firme compromiso de que
traballarán en favor de todos os veciños de Coristanco,  teñen un proxecto claro,  ambicioso,  nacido dos
veciños  e  nos   últimos  días  que  falou  con  todos  os  representantes  de  todos  os  grupos  políticos  puido
comprobar  que comparten  moitísimas  cousas.  Invita  a  todo o mundo a  traballar  realmente  a  favor  dos
veciños de Coristanco  para acadar eses obxectivos comúns. Expresa que só pode prometer unha cousa,
traballo,  cercanía  e  compromiso  para  resolver  nos  próximos  anos  as  carencias  e  as  necesidades  que  o
Concello de Coristanco ten. Di que non se trata dun día de facer grandes discursos e terán tempo de falar
polo miúdo de todas as cousas que están pendentes e agradece de novo a normalidade institucional do acto, a
presencia do público e da as grazas a todos.

3.  DAR  CONTA DO  ARQUEO,  XUSTIFICANTES  DAS  EXISTENCIAS  EN  METÁLICO  OU
VALORES  PROPIOS  DA  CORPORACIÓN  DEPOSITADOS  NA  CAIXA  MUNICIPAL  OU
ENTIDADES  BANCARIAS,  E  DA  DOCUMENTACIÓN  RELATIVA  AO  INVENTARIO  DO
PATRIMONIO MUNICIPAL.

No expediente consta con data 14.06.2019 un acta de arqueo extraordinaria do peche das operacións a día 14
de xuño de 2019 cun resultado total de existencias de 5.769.874,72, dándose lectura pola secretaria.

E non sendo máis os asuntos a tratar, levántase a sesión cando son as 13 horas e 14 minutos do día 15 de xuño
de 2019, do que como Secretaria dou fe e certifico, asinándose dixitalmente co visto bo do Alcalde, Juan
Carlos García Pose.

